
Kulluuttâs 

Äšši 

Iävtuttâs Laapi merhâšittee tulveriskâkuávlun sehe tulveriiskâi haldâšemvuáváámij 

já pirâsčielgiittâs valmâštâllâm 

Laapi iäláttâs-, jotolâh- já pirâskuávdáš (IPI-kuávdáš) lii tärhistâm árvuštâlmijd čácáduvâi 

já merâtääsi paijaanmist šaddee tulveriiskâin Laapi kuávlust já valmâštâllâm iävtuttâs 

kuávluin, main tulveriskâ sáttá leđe merhâšittee. IPI-kuávdáá iävtuttâsâi vuáđuld eennâm- 

já meccituáluministeriö noomât merhâšittee tulveriskâkuávluid já aasât toi várás 

tulvejuávhuid eennâmkode lito iävtuttâs miäldásávt. Merhâšittee tulveriskâkuávlui várás 

ráhtojeh tulvevarâ- já tulveriskâkáártáh sehe čácádâhkuávlui mield vuáváámeh tulveriiskâi 

estim já kepidem várás. Tääl uáinimnáál iävtuttâs kuáská čácádâh- já merâčäcitulvijd. 

Taan árvuštâllâm lasseen kuávlu kieldah árvušteleh hulečaasijn, ađai arve- já 

suddâmčaasijn šaddee tulveriiskâid čuákkipaaihijn. 

Iävtuttâs lasseen vuávám áigásâš uásálistem, tieđettem já kuullâm lii kovvejum sierânâs 

äššikirjeest ”Tulveriiskâi haldâšemvuávám já pirâsčielgiittâs valmâštâllâm uásálistem, 

tieđettem já kuullâm”. 

Merhâšittee tulveriskâkuávlui nomâttem já eres tulveriiskâi haldâšem vuávám vuáđuduveh 

laahân (620/2010) já asâttâsân (659/2010) tulveriiskâi haaldâšmist sehe laahân 

virgeomâhái vuáváámij já ohjelmij pirâsvaiguttâsâi árvuštâlmist (nk. SOVA-laahâ 

200/2005) 

Kulluuttâs olgosadelempeivi  

15.3.2024 

Tiättunfinnimpeivi 

Kiäččoo, et tiättunfinnim lii tábáhtum čiččâd peeivi kulluuttâs olgosadelemääigist ađai 

22.3.2024 

Kulluuttâs já kuullâmäššikiirjij uáinimnáál toollâm 

Taat kulluuttâs já Laapi kuávlun kyeskee iävtuttâs merhâšittee tulveriskâkuávlun 

(kuullâmäššikirje) tuálloo uáinimnáál šleđgâhäämist 15.3.2024 – 17.6.2024 IPI-kuávdáá 

viermisiijđoin čujottâsâst www.ely-keskus.fi/kuulutukset  > Lappi 

Äššikirje vuávám áigásii uásálistmist, tieđeetmist já kulâmist (väldikodálâš SOVA-

kuullâmäššikirje) lii uáinimnáál šleđgâhäämist 15.3.2024 – 17.6.2024 čujottâsâst 

www.vesi.fi/trh.  

Čácádâhkuávlukuáhtásiih äššikirjeh kávnojeh digitallii häämist www.vesi.fi/trh  -

palvâlusâst. Kuullâmamnâstuv puáhtá uuccâđ vesi.fi-siijđoin kieldâ-, eennâmkodde-, 

čácádâh- tâi merâkuávlu-ucâmáin. 

http://www.ely-keskus.fi/kuulutukset
http://www.vesi.fi/trh
http://www.vesi.fi/trh

Macâttâs adelem 

Puohâin lii máhđulâšvuotâ oovdânpyehtiđ jieijâs uáivil iävtuttâsâst merhâšittee 

tulveriskâkuávlun sehe äššikirjeest vuávám áigásii uásálistmist, tieđeetmist já kulâmist 

17.6.2024 tme 16 räi.  

Uáivileh váldojeh mielâstis vuástá eromâšávt tast, et siskeeld-uv IPI-kuávdáá iävtuttâs 

merhâšittee tulveriskâkuávlun taid kuávluid, mooid čácádâh- já merâtuulvijn sättih šoddâđ 

almolii uáinust vaahâgliih čuávumušah. Uáivileh kieđâvuššojeh IPI-kuávdáást já toi 

vuáđuld árvuštâlloo, et lii-uv tárbu mutteđ iävtuttâs merhâšittee tulveriskâkuávlun. 

Ravvuuh macâttâs adelem várás 

Macâttâsâid puáhtá adeliđ:  

- www.lausuntopalvelu.fi -palvâluš peht tâi  

- Laapi IPI-kuávdáá kirjimkontturân čujottum šleđgâpostáin  

(kirjaamo.lappi(at)ely-keskus.fi) tâi 

- kirjálii häämist Laapi IPI-kuávdáá kirjimkontturân, PL 8060, 96101 Ruávinjargâ. 

Epivirgálii macâttâs puáhtá meid adeliđ šleđgâhámásávt www.vesi.fi -palvâlusâst 

kávnojeijee čácádâhkuávlukuáhtásij tuáváášäššikiirjij peht. Njuálgu liiŋkah 

čácádâhkuávlukuáhtásijd tuáváášäššikirjijd kávnojeh meid kuullâmäššikirjeest. 

Lasetiäđuh 

Njunoš čäcituáluäššitobdee Niina Karjalainen, puh. 0295 037 354 

Čäcituáluäššitobdee Anna Kurkela, puh. 0295 037 398 

šleđgâpostâčujottâsah čuávuh häämi ovdânommâ.suhânommâ(at)ely-keskus.fi 

Ruávinjaargâst, 15.3.2024 

Laapi iäláttâs-, jotolâh- já pirâskuávdáš 

https://www.lausuntopalvelu.fi/FI/Proposal/Participation?proposalId=ca0fd796-940b-4478-a87e-ec983f68a661&proposalLanguage=da4408c3-39e4-4f5a-84db-84481bafc744
http://www.vesi.fi/

